
Ahmet Efe

Askush nuk e kishte parë përveç Aliut dë-
borën që kishte rënë gjithë natën dhe kish-
te mbuluar me një shtresë të trashë e të 
bardhë çatitë e shtëpive, rrugët dhe fushën 
ku luanin fëmijët. Ndërsa vogëlushët e tje-
rë flinin në shtretërit e tyre të ngrohtë dhe 
shihnin ëndrra të bukura, Aliu i qëndronte 
mbi kokë vëllait të sëmurë. Edhe nëna madje 
ishte mbledhur në një qoshe dhe po flinte, 
ndërsa Aliu jo. Herë pas here i thoshte fjalë 
ngushëlluese vëllait që kishte temperaturë 
dhe i vendoste kompresa në ballë. Papritur 
nxori një “Ah” nga thellësia e shpirtit, pastaj 
tha: “Sikur edhe Hasani të ngrihej e të ndiq-
nim së bashku rënien e dëborës. Ah, vëlla i 
dashur, sikur të shërohesh e të ngrihesh nga 
shtrati, nesër do të të bëj një burrë të madh 
prej dëbore. T’i vendosim bashkë një hundë 
prej karote dhe sy prej qymyri. I vendosim 
edhe një fshesë poshtë krahut dhe i veshim 
një pallto të trashë që të mos ftohet... Ah, 
Hasan, vetëm të të shoh në këmbë dhe do 
të bëja burrin më të madh prej dëbore të 
lagjes sonë!” 

Aliu fliste vazhdimisht me vete dhe imagji-

nonte pa fund se si mund ta kënaqte të vë-
llain. Papritur vuri re se dhoma ishte ftohur. 
U ngrit dhe i futi ca dru sobës. “Të kishte 
ardhur babai, do të merrnim edhe qymyr. 
Drutë pothuajse po mbarojnë” - tha me vete. 
Pastaj u fut në shtrat dhe mbylli sytë. Donte 
të flinte sado pak. Sidoqoftë nesër duhet të 
ngrihej herët për të shkuar në shkollë. 

Kur hapi sytë në mëngjes, u habit. Nga 
dritarja vinin rrezet e shndritshme të diellit, 
të cilat ndriçonin dhomën. Me siguri koha 
kishte kaluar. “Bobo!” – tha. “Jam bërë vonë 
për në shkollë!”

U gëzua shumë Aliu. Tha përsëri “Jam 
vonë për në shkollë”. “Mos u mërzit” - i tha 
nëna. “Për shkak të dëborës, sot shkollat 
janë pushim. Prandaj nuk të zgjova.”

Aliu u lumturua edhe më shumë nga ky 
lajm. U ul pranë Hasanit dhe i tha: “Pasi 
të ha mëngjesin, do të të bëj një burrë prej 
bore. Do ta shohësh nga dritarja”. 

Sapo Hasani u nis të thoshte “Sikur të 
vija edhe unë...”, nëna i tha: “Nuk bën, ti 
akoma nuk je shëruar sa duhet.” Hasani uli 
kokën.

Aliu hëngri dy-tri kafshata dhe shkoi drejt 

e në oborr. Shkëlqimi i dëborës ia mori sytë. 
Dielli pasqyrohej mrekullueshëm mbi flokët 
e bardhë të dëborës. Papritur pa shokët e 
lagjes që e rrethuan. Thërrisnin të gëzuar 
dhe luanin me topa bore.

“Prisni pak!” - tha Aliu. “Të bëjmë një 
burrë të madh prej bore dhe t’ia dhurojmë 
Hasanit. Si thoni?”

Fëmijët nisën menjëherë punën. Saliu solli 
copëza qymyri për sytë e burrit prej dëbo-
re. Osmani solli një karotë të madhe për 
hundën. Ndërsa Dritani solli një fshesë të 
vjetër. Kështu në një kohë të shkurtër burri 
prej bore me pallto të bardhë kishte filluar 

të buzëqeshte. Herë pas here Aliu shikonte 
vëllain e sëmurë që i vështronte ata gjithë 
emocion dhe e ndjente thellë në zemër lum-
turinë e tij. “A dëshironi që këtë burrë prej 
bore ta quajmë Hasan?” - i pyeti ai shokët. 
“Po, Po...” - thanë ata të gëzuar. Aliu shkroi 
me copëza qymyri “Hasan” mbi pallton e 
burrit prej bore. Pastaj të gjithë duartrokitën 
të emocionuar. Ndërkohë te dera u duk nëna 
e Aliut. “Fëmijë!” - thirri ajo “Ju falënderoj 
të gjithëve që ia dhuruat tim biri këtë burrë 
prej bore! Edhe zemra e tij është e ngrohtë 
ashtu si edhe juaja! Vërtet është prej dëbo-
re, por ka një dashuri të ngrohtë. Tani mos 
qëndroni shumë, se do të ftoheni dhe do të 
sëmureni si Hasani. Shkoni në shtëpi, pastaj 
dilni dhe lozni sërish!”

NA ISHTE SEÇ NA ISHTE, NË NJËRIN 
PREJ QYTETEVE BANONTE NJË 
DIJETAR. TRE PREJ NXËNËSVE TË TIJ, 
GJITHMONË DEBATONIN ME NJËRI-
TJETRIN.

Unë kam të 
drejtë.

Jo, unë kam të 
drejtë.

Që të dy po 
gaboheni.

Duhet të gjej 
një zgjidhje për 

këtë situatë.

PAS DISA MUAJSH...

Bir, shko në 
Indi, gjej 

filan person 
dhe...

Mirë se erdhe, 
bir! Askush nuk e 
ka parë atë që ke 

sjellë, apo jo?

Në qytet kam hyrë 
natën, kur po flinin 
të gjithë, i nderuar. 
Askush nuk më pa.

KUR DIJETARI SHKOI TE NXËNËSIT 
E TIJ, KËTA TË MENÇURIT TANË 
PËRSËRI PO DEBATONIN...

FËMIJËT I KISHIN SYTË E LIDHUR,
ISHIN RADHITUR NJËRI PAS TJETRIT
FËMIJËT ISHIN SHUMË KURESHTARË
NË KËTË PUNË KISHTE DIÇKA PËR TË 
NGJARË...

Fëmijë, tani do t’ju 
tregoj elefantin për të 

cilin gjithmonë keni qenë 
kureshtarë. Pastaj do 

ma përkufizoni.

Por kam një kusht. 
Sytë do t’i keni të 

mbyllur.

Ejani, urdhëroni 
nxënësit e mi të ditur!

DIJETARI, SECILIN NGA FËMIJËT E KISHTE LËNË 
TË PREKTE VETËM NGA NJË GJYMTYRË TË ELEFANTIT.

PËRSËRI KISHIN SHKUAR NË KLASË. TASHMË I 
KISHIN HAPUR SYTË. PASTAJ FILLUAN TË BËNIN 

PËRKUFIZIMIN E ELEFANTIT...

Sipas meje, 
elefanti është 
i hollë, i gjatë 

si gjarpër.

Tani le të shohim 
nëse janë të vërteta 
ato që thatë ju. Ejani 

me mua...

Të gjithë 
paskemi 
gabuar.

FËMIJËT U HABITËN SHUMË KUR E PANË 
ELEFANTIN. ATA TË GJITHË KISHIN GABUAR 

NË PËRKUFIZIMET E TYRE.

Përshëndetje! Unë 
quhem elefant. Gjuha 

është ajo që njeriun në 
vështirësi e mban... Ti ji 
vetvetja.. Dhe edukoje 

gjuhën...

Elefanti është 
si shtyllë... Elefanti 

është diçka 
si feçkë.

Atëherë fëmijë? 
Njeriu nuk duhet 

t’i besojë shumë dijes 
dhe perceptimit 

të tij.

Ai duhet të mendojë 
se mund të gabojë 

dhe nuk duhet të jetë 
pretendues. Ka dobi në 

të qenët modest.

Nuk mund të jetë e 
njëjtë dija e atij që ka 
parë vetëm shkumën e 

detit...

Me dijen e atij që e ka parë detin nga lart. Ju 
prekët vetëm nga një gjymtyrë të elefantit, por 

pandehët se e kishit prekur të tërin.

Mund të jetë edhe 
ashtu... Mund të jetë 

kështu...
Që të dy 

mund të keni 
të drejtë...

TASHMË NXËNËSIT KISHIN FILLUAR TË SILLESHIN MË ME 
KUJDES KUR SHPREHNIN MENDIMET E TYRE NË LIDHJE ME 

NDONJË ÇËSHTJE DHE NUK E LËNDONIN ASPAK NJËRI-TJETRIN...

FËMIJËT E KUPTUAN GABIMIN QË 
BËNË DHE I KËRKUAN TË FALUR 

MËSUESIT. ATA U BETUAN QË DO TË 
ISHIN MË TË KUJDESSHËM...

Kur vinte koha e dëftesave, babai gjithmonë i 
dhuronte Gazmendës një zog.

Por, tashmë, Gazmenda kishte filluar të 
mërzitej nga kjo gjendje. Sikur në vend 
të zogjve babai t’i kishte dhuruar asaj 
një parashutë, do të ishte më bukur.

Kishte ardhur përsëri sezoni i dëftesave 
dhe Gazmenda ishte shumë e emocionuar. 
Shpresoi që këtë herë babai t’i dhuronte 
një parashutë.

Se ëndrra më e madhe e Gazmendës ishte të fluturonte. Kur shikonte zogjtë që i 
kishte dhuruar babai, kjo ëndërr sa vinte e bëhej më e madhe. Ballkoni ishte kthyer 
në një kafaz gjigand zogjsh. Sa herë që mërzitej, Gazmenda shkonte te zogjtë dhe i 
vështronte me shumë dëshirë krahët e tyre.

Por, babai i Gazmendës, si çdo herë 
i kishte sjellë asaj përsëri një zog si 
dhuratë.

Ndërsa po i jepte dhuratën, i tha 
si gjithmonë se nëse kishte shumë 
dëshirë, mund të fluturonte.

Gazmenda u zhgënjye aq shumë, saqë hapi dritaren dhe i la të lirë të gjithë zogjtë që 
i kishte dhuruar babai deri atë ditë. Tashmë nuk donte të shikonte asnjërin prej tyre. 
Kur hapi derën e kafazit, zogjtë në vend që të dilnin e të fluturonin të lirë, ndodhi 
çudia mosbesuese: ata e kapën Gazmendën me sqepat e tyre dhe e ngritën lart.

Gazmenda ishte e lumtur. Po fluturonte tamam ashtu siç e kishte imagjinuar. Ja, në 
atë çast ajo i kuptoi më së miri fjalët e babait. Për të realizuar ëndrrat duhet që 
herë-herë të përjetosh edhe zhgënjime, të përpiqesh dhe të duash me të vërtetë 
shumë.

Mete Ullusoi

Sapo sipër nesh 
ulet një mollëkuqe, 
gëzohemi, 
dëshirojmë ta 
marrim menjëherë 
në dorë dhe në 
mendje na vjen kjo 
këngë: "Mollëkuqe 
fluturo, shko e eja 
mos ndalo..."

Krahët e sipërm 
të mollëkuqes 
janë të kuq ose të 
verdh me pika të 
zeza. Në vendet 
tropikale mund 
të hasen edhe në 
ngjyrë blu ose 
jeshile.

Më shumë 
mund t’i 
shohim mbi 
frutat si 
mani.

Këto gjallesa të 
vockla kanë një 
strukturë të 
rrumbullakët e të 
bukur. Disa prej 
tyre janë më pak 
ovale. Disa lloje 
që rriten në Azi, 
shkojnë deri në 1 
cm.

Kur i shqetëson 
diçka, shpeshherë 
mbledhin këmbët 
pas trupit dhe 
bëjnë sikur kanë 
ngordhur. 

Mollëkuqet janë insekte të 
dobishme. Me ardhjen e 
pranverës ato mbushin kopshtet 
duke ngrënë parazitët dhe 
kërpudhat (mykun), që dëmtojnë 
gjethet e bimëve. Gjatë jetës së 
saj një mollëkuqe ha përafërsisht 
5000 dëmtues bimësh.

Ngjyra e 
shndritshme që 
kanë mollëkuqet, 
i ndihmon ato 
të mbrohen nga 
grabitqarët.

Shumohen me anë 
të vezëve dhe 
gjatë gjithë jetës 
lëshojnë shumë 
prej tyre.

Zakonisht vezët 
lëshohen në 
afërsi të kolonive 
parazitare. Më vonë 
ato nuk kujdesen për 
të vegjlit.

Kur ndihet e rrezikuar, 
mollëkuqja sekreton një 
aromë të keqe dhe në 
këtë mënyrë e largon 
grabitqarin. 

Kur nuk fluturojnë, 
krahët e tyre delikatë 
qëndrojnë të mbyllur dhe 
poshtë një mbrojtësi. 
Kur kërkojnë të 
fluturojnë, kjo ‘mburojë’ 
hapet dhe lejon krahët 
që të lëvizin.

Mollëkuqet e kalojnë dimrin duke 
bërë gjumë letargjik, poshtë 
gjetheve të kalbura.

I lëshojnë vezët në pranverë 
poshtë gjetheve ose në 
hapësirat e lëvozhgave. Zhvillimi 
i tyre zgjat 30-60 ditë. 

MËNGJESI
Vakti më i rëndësishëm i ditës

Rabia Kyçyk

Nëna zgjohet në mëngjes para se ne 
të ngrihemi nga shtrati për të shkuar 
në shkollë dhe na përgatit ushqimin e 
mëngjesit, i cili përbëhet nga lloj-lloj 
gjërash. Mëngjesi, që përgatit nëna 
me dashuri, ka të gjitha vle-
rat ushqyese që ka ne-
vojë trupi ynë, të jetë 
i gatshëm për ditën 
e re.   

Ushqimi i mën-
gjesit ka rëndësi të 
madhe, në mënyrë që 
ta fillojmë ditën me gja-
llëri, t’i kuptojmë mësimet 
në shkollë dhe të mësojmë me pro-
duktivitet. Te ata që hanë mëngjes 
vihen re më pak probleme lodhjeje 
dhe këputjeje. 

Vakti më i rëndësishëm i ditës nga 
specialistët e shëndetit, për fat të keq 

është bërë vakti i ditës që neglizhohet 
më shumë. Ndërmjet shkaqeve më 
kryesore të kësaj mund të përmendim 
pandehjen e njerëzve se nuk ndjejnë 
uri në mëngjes dhe mosndarja e ko-

hës për vaktin e mëngjesit, 
ngaqë nxitojnë për të 

shkuar në shkollë apo 
punë.

Ndërkohë e gjithë 
energjia që na du-
het përgjatë gjithë 

ditës është e fshehur 
te ushqimi i mëngjesit. 

Qumështi dhe djathi në 
mëngjes plotësojnë nevojën për 

kalcium në trupit tonë. Veza plotëson 
nevojën për proteina, ushqimet me 
drithëra, si: buka, simitet, byreku, etj., 
plotësojnë nevojën e karbohidrateve; 
perimet, si: domatet, kastravecët, ka-
rotat, etj., dhe frutat, si: portokalli, 

molla apo lëngjet e tyre, na plotësojnë 
nevojën për vitamina. Ndërsa ushqi-
met, si: mjalti, vaji i susamit, pekme-
zi, ulliri etj., janë lëndë ushqimore të 
shëndetshme, që i japin energji trupit. 
Edhe reçelet natyralë që zakonisht 
na i përgatit nëna në përputhshmëri 
me stinën, janë prej ëmbëlsirave më 
të mira.

Të njëjtin ushqim është e mundur 
ta hamë në shumë forma të ndry-
shme. Për shembull, veza mund të 
hahet e zier ose e 
skuqur. Nga-
njëherë mund 
të përgatiten 
menu të pasura 
në përmbajtje, si: 
krepat, menemeni 
dhe omëleta. Ju mund 
të kërkoni herë pas herë 
nga nënat tuaja ushqime të 
tilla të shijshme dhe të larmi-
shme.

Frutat e thata, si: lajthitë, arrat, baja-
met, rrushi, kajsitë, fiqtë dhe hurmat 
janë shumë të domosdoshme për fë-
mijët, të cilët kanë nevojë për energji 
në periudhën e rritjes. 

Të keni gjithmonë parasysh se, ush-
qimi më i shëndetshëm është ai që 
përgatisin nënat tona në shtëpi. 

Te fëmijët që hanë mëngjes rregu-
llisht, vihet re më pak mungesa e 
gjakut, e vitaminave dhe e minera-
leve.

Nëse fëmijët hanë çdo mëngjes ush-
qime me burim të pasur karbohidra-
tesh dhe proteinash, në mënyrë që t’u 
zhvillohet sistemi imunitar, kjo do 
të ndikojë pozitivisht në shëndetin 

e tyre përgjatë gjithë 
jetës. 

Fëmijët që hanë 
ushqim të shëndet-

shëm çdo mëngjes, 
janë të stabilizuar në 

peshën e tyre, janë më 
aktivë, më energjikë dhe 

më të shëndetshëm. Kjo 
është një e vërtetë që prano-

het nga të gjithë. 
Ejani pra, le ta fillojmë ditën me 

një ushqim të mirë në mëngjes. Ush-
qimi i mëngjesit që mund të hahet 
familjarisht, nuk plotëson vetëm ne-
vojat tona ushqyese, por na ndihmon 
që edhe ditën ta fillojmë me buzë-
qeshje dhe lumturi.

Ajshe Bilgin

Gjethet e pemës së gështenjës janë 
të forta, me anë të dhëmbëzuara dhe 
në majë të dhëmbëzimeve ka gjemba. 
Brenda boçes së gjelbër, me gjemba 
dhe me një lëvozhgë të fortë, gjendet 
gështenja me lëvozhgë ngjyrë kafe.

Gështenjat që japin fruta, rriten 
afërsisht 5-6 m. Ato fillojnë të japin 
ftutet e tyre vetëm në moshën 10-12 

vjeçare. Kur janë të njoma, gështenjat 
kanë shije të hidhur dhe djegëse.

Mblidhen, kur lëvozhga e jashtme 
zverdhet dhe plas. Gështenja bëhet 

më e ëmbël nëse lihet për një kohë e 
groposur në tokë.

Një ëmbëlsirë prej gështenje, që 
quhet “karamelja prej gështenje” 
është bërë e famshme në Bursa të 

Turqisë. Gështenja përdoret gjithashtu 
edhe në shumë ushqime.

Pema e gështenjës rritet më shumë 
në shpate shkëmbore dhe në toka 
ranore. Të njohura janë gështenjat 

që rriten në zonën e Reçit (Shkodër). 
Gështenjat e egra rriten mesatarisht 
20-30 m dhe vende-vende formojnë 
pyje të tëra. Jetojnë deri në 700 vjet.

Nga fara që bie përtokë, mbin filizi. 
Pas një viti ky filiz bëhet fidan. Me 
shumimin e qelizave del në pah 

modeli i një peme të vogël e përbërë 
nga tri pjesë degët me gjethe, 

trungu dhe rrënjët.

Farat e tyre prodhohen në Evropën 
jugore dhe atë jugperëndimore si dhe 
në Azinë e Lindjes. Në mesjetë popujt 
e Evropës së Jugut që nuk kishin grurë 

të mjaftueshëm, si burim bazë për 
karbohidrate kanë ngrënë gështenja. 

Ato konsumohen të pjekura ose të ziera.

Druri i gështenjës përdoret në 
mobilieri, sepse konsiderohet si i 
shndritshëm; gjithashtu përdoret 
edhe në ndërtim, ngaqë është i 

fortë dhe i rezistueshëm.

Gështenjat e freskëta e të ngrënshme 
përmbajnë lëndë fibratike cilësore, që 
treten lehtë duke filluar nga niseshteja 
dhe sheqernat e ndryshme; proteina, 

yndyrë të ulët, lëndë të ndryshme 
minerale, si dhe vitaminat B1, B2 dhe C.

Mielli i gështenjës përdoret 
veçanërisht në produktet e 

llojit të pudingut me qumësht 
dhe në gatimin e bukës.



18

Ç’është ajo gjë që breshkat kanë më 
shumë inat?

(Kruarja e shpinës)

Ç’i ndodh një guri nëse e hedhim në 
Detin e Zi?

(Fundoset)

Pse është e 
rrezikshme ora?

(Ngaqë ka akrepa)

Si i thuhet një 

gomari që ka 

veshur pizhame?

(Natën e mirë)

Një burrë, ndonëse 
është i dobët, kur 
shtrihet në shtrat, 

shtrati thyhet. Pse?

(E ka gjumin shumë të rëndë)

Cili top, po ta hedhësh, nuk 
kërcen?
(Topi i borës)

Cilës pyetjeje nuk mund t’i përgjigjemi me 
“po”?
(Po fle?)

Ç’është diçka 

që hyn në punë, 

vetëm kur thyhet?

(Veza)

Si është përgjigjur 

gjarpri, kur e kanë 

pyetur se si po 

kalonte?

(Ja duke u zvarritur)

Në cilën rrugë nuk 

ndodhin kurrë 

aksidente?

(Në rrugën e qumështit)

Ç’është ajo gjë që 
sa më shumë ta 
gërryesh, aq më 

shumë rritet?
(Gropa)

Ç’i duhet një luani 
që sapo ka ngrënë 

gjahun e tij?
(Kruese dhëmbësh)

Cilët dhëmbë dalin të fundit?
(Protezat)

Pse deti është i 
kripur?

(Që peshqit të mos mbajnë erë)

Si luajnë iriqët?

(Me shumë kujdes)

Pse nuk flasin 

peshqit? 

(Që të mos pinë ujë)

Në cilën portë 
nuk trokitet? 

(Në portën e futbollit)

Si e fshin goma shkrimin 
e lapsit të plumbit?

Sa ujë duhet 
të pimë gjatë ditës?

Pse duhet të zgjedhim 
sapunin e lëngët në vend të 

sapunit të ngurtë?

Maja e një lapsi plumbi që shkruan, në të vërtetë nuk është plumb, por grafit. 
Ndërsa grafiti është një lloj i përbërjes së karbonit. Shenja që lapsi i plumbit lë 
në letër, është pjesa e karbonit në majë që thërrmohet dhe mbahet nga letra. 

Nëse e vështrojmë me mikroskop shenjën e lapsit mbi letër, do të 
shohim se ajo përbëhet nga grimca ranore me cepa në madhësinë 

2 deri në 10 mikrometër, pra gjashtë herë më e vogël se 
fija e flokut. Këto pikëza grafiti që përbëjnë shenjën e 

lapsit, ndërthuren me fibrat e letrës pak më thellë 
sipërfaqes së saj.

Procesi që goma kalon për të nxjerrë këto grimca 
grafiti, të cilat janë përzier me fibrat e letrës, 

është një gërryerje që formohet nga fërkimi 
i letrës me gomën. Në sajë të butësisë dhe 

elasticitetit që ka, goma depërton te 
fibrat e letrës dhe duke gërryer letrën, 
heq një shtresë të hollë duke nxjerrë 
bashkë me të edhe grimcat e grafitit.

Pirja e ujit mbart një rëndësi të madhe në 
lidhje me shëndetin. Sasia e ujit që një njeri 
duhet të pijë gjatë ditës është e lidhur ngushtë 
me aktivitetin fizik, gjendjen shëndetësore, madje 
edhe me vendin ku njeriu jeton.

Trupi i një individi të shëndetshëm, përbëhet nga 
60% ujë. Uji luan një rol të rëndësishëm në funksionimin e 
rregullt të sistemeve, si: qarkullimi i gjakut, sistemi tretës, 
sistemi nervor etj.. Për shembull: uji luan një rol të jashtë-
zakonshëm në nxjerrjen e substancave të dëmshme jashtë 
trupit, shpërbërjen e ushqimit dhe dërgimin e tij në qeliza, 
ekuilibrimin e temperaturës së trupit,  lëvizjen e kyçeve, 

balancimin e raportit të lagështisë në 
organet, si: veshi dhe hunda, qetësimin 
e lëvizjes së zorrëve dhe transpor-
timin e oksigjenit në qelizat e 
frymëmarrjes.

Për shkak se sapunët e ngurtë 
përdoren nga shumë persona dhe ekziston 

rrezikshmëria për shumimin e baktereve, 
sidomos në banjat publike duhet të zgjidhet 

për t’u përdorur sapuni i lëngët. Kur prekim 
sapunin e ngurtë, mikrobet dhe papastërtia 

që mbajnë duart kalon te sapuni dhe në 
këtë mënyrë lind rreziku i shumimit të 

baktereve. Ngaqë pas nesh të njëjtin sapun do 
ta prekë dikush tjetër, del në pah një ambient 
i pashëndetshëm. Për këtë arsye në vende të 

përbashkëta duhet të përdoret sapun i lëngët.

Sot jam zgjuar shumë herët. Fala 
namazin e sabahut bashkë me nënën 
time. Pas namazit prita lindjen e diellit. 
Sa bukur është që të shikosh lindjen e 
diellit! Mendoj se çdo fëmijë duhet ta 
shijojë këtë bukuri të natyrës. Ne kup-
tojmë fuqinë e Allahut, teksa shikojmë 
lindjen e diellit. Errësira e natës largo-
het për t’ia lënë vendin ditës së re. Kjo 
është një ndjenjë e mrekullueshme, më 
ka emocionuar shumë.

Ah, po shkruaj edhe për një ëndërr 
që kam parë mbrëmë. ‘Kisha në dorë 
një çokollatë që rritej vazhdimisht. Në 
ca sekonda ajo arriti në një madhësi të 
tillë që ma bëri të vështirë mbajtjen në 
dorë. Unë u habita shumë. Mora një 
copë nga ajo çokollatë gjigante dhe e 
kafshova. Ishte shumë e shijshme. Nuk 
kisha provuar asnjëherë një gjë të tillë. 
Sa doja të merrja edhe një copë tjetër, 
por... kur hapa sytë dhe u zgjova... pa-
shë se çokollata ishte zhdukur.’ 

Në mëngjes ia tregova ëndrrën gjy-

shit tim të dashur. Ai buzëqeshi dhe 
kur ai buzëqesh mua më duket sikur 
çelin lule. Më pas më pyeti: “ E dashur 
Aishe, a ke ngrënë çokollatë dje?” U 
mendova, pastaj m’u kujtua çokollata 
që kisha marrë në çantë. “ Po gjysh i 
dashur, dje në drekë kam ngrënë çoko-
llatë”- iu përgjigja. “Po mirë çfarë bëre, 
teksa po haje çokollatën?” U mendova 
përsëri. Pas pak i thashë gjyshit që e 
kisha ndarë çokollatën me shoqen time, 
Fatma. Gjyshit i buzëqeshën sytë nga 
përgjigja ime. Më shikoi me dashuri 
dhe më tha: “Ti e ke ndarë çokollatën 
me shoqen tënde, prandaj ke parë një 
ëndërr të tillë. Allahu ta shton pasurinë, 
kur e ndan me të tjerët. Gjërat që kon-
sumohen me shoqet janë më të ëmbla. 
Ndarja e lojërave dhe ushqimeve me të 
tjerët është shumë e rëndësishme.”

Ja kështu e komentoi ëndrrën time 
gjyshi. Fjalët e tij më gëzuan shumë. 
Do të mundohem gjithmonë që t’i ndaj 
gjërat e mia me të tjerët. Miqtë e mi që 
lexoni ditarin tim, mos harroni që t’i 
ndani gjërat me shokët dhe miqtë. Për-
masat nuk kanë rëndësi, por ka rëndësi 
veprimi.

Duaja e ditës së sotme le të jetë kjo: 
“Allahu ynë i dashur na ndihmo që t’i 
ndajmë me të tjerët begatitë që na i ke 
dhuruar. Mos na lejo që të bëhemi prej 
njerëzve që mendojnë vetëm për veten. 
Ti je më Bujari nga të gjithë, na ndihmo 
edhe neve që të bëhemi njerëz bujarë. Ti 
je Zoti ynë dhe ne të duam shumë.”

Sulejman Ragip



Një medresist kaloi pranë një plaku-lypës, cili kishte zënë vend mu 

te dera e xhamisë. Nxënësi u ndal që t'i jepte diçka nga të hollat, të 

cilat ia kishte dhënë nëna për të blerë një byrek gjatë pushimit të 

madh të mësimit. Mirëpo, kur e futi dorën në xhepin e pantallona-

ve... vërejti se e kishte harruar kuletën në shtëpi...

I turpëruar nga kjo situatë, medresisti i kërkoi falje plakut të var-

fër duke i thënë: “Më fal, o zotni! E paskam harruar kuletën në 

shtëpi.” 

Njeriu i varfër ia kthehu: “O biri im! Ti më dhurove më shumë se 

të gjithë!”  

Djali u habit dhe, me kokën ulur, i foli: “Por ... unë nuk të dhashë 

asgjë!” 

I varfri i tha buzagaz: “Ti më dhurove fjalën e ëmbël, kur më kër-

kove falje dhe m’u drejtove me fjalën: Zotni! Këtë fjalë nuk e kam 

dëgjuar nga askush! Kjo fjalë tek unë është më e shtrenjtë se çdo 

qindarkë.”

 Në ato çaste nxënësit iu kujtua këshilla e mësuesit: “Bëhu gojëmbël, 

sepse fjala e mirë është sadaka (lëmoshë).”

Përgatiti: Gilman Kazazi

Ahmet Burak

Të dashur miq, e di që të gjithë ju 
bëni Bismilah përpara se të filloni një 
punë të mirë. Bismilah do të thotë: 
Bismillahi Rrahmani Rrahim... kuptimi 
i saj është: “Filloj (punën) me emrin e 
Allahut, Mëshiruesit Mëshirëbërësit.”

Ne themi Bismilah! - përpara se të 
ngrihemi nga shtrati. Lajmë duart dhe 
faqet me Bismilah. Themi Bismilah 
përpara se të ulemi për të ngrënë. Ne 
themi  Bismilah përpara se të lexojmë 
një libër. Ne dalim nga shtëpia me Bis-
milah në gojë. Themi Bismilah edhe 
kur futemi në shtëpi. 

Ne e dimë shumë mirë që puna që 

fillohet me emrin e Allahut kryhet më 
lehtë.  Bismilahu na ndihmon që ta kuj-
tojmë Allahun në çdo moment të jetës 
sonë. Në këtë mënyrë ne e forcojmë 
lidhjen me Krijuesin tonë.

Këtë javë kam dëshirë që të ndaj me 
ju historinë e një gruaje të virtytshme 
që e fillonte çdo punë me Bismilah.

Saliha ishte një grua me moral të 
lartë, që bënte çdo gjë për të zbatuar 
urdhrat e Allahut dhe për të qëndruar 
larg ndalimeve të Tij. Ajo kishte një bu-
rrë mosbesimtar dhe injorant. Kjo grua 
besimtare nuk e fillonte asnjë punë pa 

Bismilah. Ajo kishte besim të plotë se 
çdo punë e filluar me Bismilah ecte 
mbarë. Bashkëshorti tallej me idetë e 
saj. Gruaja e shkretë bënte durim ndaj 
sjelljes së burrit dhe i lutej Allahut që 
ta kthente në rrugë të drejtë. 

Një ditë burri injorant bëri një plan 
dinak për t’i treguar gruas së vet që 
jo çdo punë që fillonte me Bismilah 
mund të kishte një përfundim të mirë. 
Ai e thirri bashkëshorten dhe i dha një 
qese me florinj. I tha asaj që ta ruante 
mirë atë qese. Gruaja veproi ashtu siç 
e kishte zakon, tha: Bismilah! - dhe 
e futi qesen në një kuti të vogël. Bu-
rri e kishte ndjekur gruan e vet për 
të shikuar se ku do ta vendoste qesen 
me florinj. Natën ai u ngrit dhe e mori 
fshehurazi qesen. Pasi i nxori florinjtë 
që ishin në qese ai e hodhi qesen boshe 
në një pus. Pas disa ditësh thirri gruan 
e vet dhe i tha:

“Grua, ma sill pak qesen që të kam 
dhënë që ta ruash.”

Gruaja shkoi tek kutia në të cilën 
kishte vendosur qesen. Ajo tha: Bis-
milah! - dhe futi dorën tek kutia e vo-
gël. Qesja ishte në vendin e vet, por 
e lagur. Qesja ishte e mbushur me ar, 
ashtu siç ia kishte dhënë burri. Gruaja 
nuk po e kuptonte arsyen përse qesja 
ishte e lagur. 

Shkoi tek bashkëshorti dhe i dorëzoi 
qesen me florinj. 

Burri mbeti i habitur, kur pa qesen 
e mbushur me florinj. S’po u besonte 
syve. U qetësua dhe e kuptoi se ky 
ishte rezultati i besimit të gruas së vet 
dhe mirësia e Bismilahut. Ai e kishte 
kuptuar se kjo ishte një begati e Allahut 
(xh.sh.).

Burri e kuptoi gabimin e madh që 
kishte bërë. U pendua. I kërkoi falje 
Allahut (xh.sh.) dhe bëri Dua. Pas asaj 
dite ai nuk la në harresë asnjë nga 
adhurimet dhe filloi çdo punë me Bis-
milah. Më në fund edhe ai u bë një 
besimtar i devotshëm si bashkëshortja 
e vet. 

Të dashur miq, kjo ishte historia jonë. 
Në qoftë se duam që punët tona të 
shkojnë mirë si punët e gruas së virtyt-
shme dhe besimtare, duhet ta fillojmë 
çdo punë me Bismilah. Kur them: ‘çdo 
punë’ e kam fjalën për punë nga të ci-
lat Allahu është i kënaqur prej tyre. Ju 
e  dini shumë mirë që bërja e punëve të 
ndaluara nga feja jonë na bën neve më-
katarë (gjyhnaqarë). Uroj që çdo punë 
e jona të jetë nga punët e dashura të 
Allahut dhe që të fillohet gjithmonë me 
Bismilah... Mirë mbetshi...

Emine Tashgetiren

Të dashur fëmijë,
A keni mashtruar ndonjëherë? A ju kanë 

mashtruar  ndonjëherë? Ose, a ju ka ndo-
dhur që të jeni dëshmitar i një ngjarjeje 
të tillë?

Mashtrimi  në një farë mënyrë është  gë-
njeshtër. Për shembull, ju mund të përpiqe-
ni që të shisni diçka të keqe pa i përmendur 
anët e saja të këqija. Ose ta shisni duke 
thënë sikur ka vetëm anë të mira.

Me siguri që juve ju ka ardhur në mend 
pazari dhe blerjet në përgjithësi. Me  siguri 
ju keni shkuar në Pazar me të mëdhenjtë. 
Le të themi që doni të blini  portokalle. 
Tek një tezgë shikoni disa portokalle që ju 
duken të mirë dhe i kërkoni tregtarit që 
t’ju bëj një kilogram prej tyre. Kur shkoni 
në shtëpi shikoni që në mes portokalleve 
gjëndet edhe një portokall i kalbur. 

Ju nervozoheni me shitësin duke 
thënë me vete: “Portokallet që shi-
kova unë, dukeshin shumë të mirë. 
Unë nuk zgjodha këto portokalle 
të kalbura.” Nuk e dini nëse jeni 
mërzitur më shumë nga fakti 
që ju ka gënjyer sy për sy, 
apo që nuk ju ka vlerësuar. 
Sepse njeriu nuk e gënjen 
një njeri për të cilin ka 
respekt. Ju nervozohe-
ni shumë, nuk e ndjeni 
veten mirë. “Si mund 
të ma bëj diçka të 
tillë mua, si mund të 
më mashtroj në këtë 
mënyrë”. Këto mendi-
me ju torturojnë për një 

kohë të gjatë.
Një ngjarje  e ngjashme ka ndodhur  edhe 

me  Mertin dhe Aliun. Merti kishte ma-
rrë disa goma me vete në shkollë. Ai ishte 
mërzitur shumë kur kishte parë që goma 
që kishte marrë nuk ishte e mirë, ajo linte 
një shenjë të zezë në vendin që fshinte. 
Ishte një gomë që kishte çmim të lirë dhe 
nuk fshinte aspak mirë.

Ai u pendua që e kishte blerë dhe mendoi 
që t’ua shiste shokëve të vet. Mendoi që t’ia 
ofronte shokëve që nuk do të kishin gomë 
gjatë provimit. Një ditë i lajmëroi shokët 
e klasës që kishte më shumë se një gomë, 
prandaj dëshironte që t’ua shiste. Aliu që 
e kishte harruar gomën e vet në shtëpi, e 
bleu menjëherë gomën e keqe.

Atë ditë kishin provim në matematikë. 
Aliu i kishte pëlqyer pyetjet. Shikoi go-

mën pastaj shikoi kohën që po ikte. 
Koha po vraponte por pyetjet ishin 
të lehta dhe ai mund t’i zgjidhte të 
gjitha. Filloi të punonte me gëzim. 
Në një moment ndjeu nevojën e 
gomës, sepse kishte bërë një 
gabim të vogël. Teksa filloi të 
fshinte fleta e provimit, u bë 
zi. Gjurmët e lapsit u shpër-
ndanë në të gjitha anët. Ai 
u habit shumë. 

Sa më shumë që mu-
ndohej të fshinte, aq 
më keq bëhej letra. 
Ajo u hollua aq shumë 

sa ishte në të grisur. 
Aliu u nervozua shumë. 

Ishte në provim. Kishte një 

kohë të caktuar për t’iu përgjigjur pyet-
jeve. Kur kjo kohë të mbaronte, nuk do të 
kishte mundësi të bënte asgjë.

Ai i dinte pyetjet, prandaj u mundua që 
të përqendrohej  dhe të mos mendonte për 
gomën.  “Tani jam në provim dhe duhet të 
fokusohem tek pyetjet”, - i tha vetes. Sa 
keq që herë pas herë ndjente nevojën e 
gomës. U pendua përsëri që përdori gomën, 
e cila ia ndoti krejt faqen e provimit. Aliu 
u nervozua me gomën. U nervozua edhe me 
shokun e tij, Mertin që ia kishte shitur 
gomën. Ah, sikur të mos ishte në 
provim, do t’ia tregonte mirë atij, 
por fatkeqësisht ishte në provim 
dhe nuk mund të bënte asgjë.

Goma ia kishte prishur humorin dhe nuk 
kishte aspak dëshirë që të vazhdonte me 
zgjidhjen e pyetjeve. Bëri përpjekje shumë 
të mëdha për ta përfunduar provimin deri 
në momentin që koha mbaroi. 

Provimi mbaroi dhe Aliu doli të kërkonte 
Mertin, dhe e gjeti. Ai filloi t’i kërkonte 
llogari për gomën që i kishte shitur. E pyeti 
pse i kishte shitur një gomë të tillë të keqe. 
Bërtiste me sa i hante koka. I thoshte që 
nëse do të ndahej keq në provim, do t’ia 
merrte hakun mirë.

Edhe Merti ishte mërzitur shumë. Ai e 
kishte vendosur veten në vendin e shokut. 
I erdhi turp nga veprimi i vet. Kur shikoi 
reagimin e Aliut e kuptoi sa gabim të madh 
kishte bërë. Ishte shumë i trishtuar dhe 
shumë i penduar.

Merti nuk i dha përgjigje Aliut. Ishte 
penduar, sinqerisht. U kthye në shtëpi. 
Mendoi për gjendjen e Aliut gjatë provi-
mit. Sa më shumë që e mendonte aq më 
shumë stresohej dhe i përsëriste vetes 
këto fjalë: “Nuk duhej ta kisha bërë një gjë 
të tillë, kjo nuk duhet të kishte ndodhur.” 
Kjo mërzi zgjati për një kohë shumë të 
gjatë. Papritur nëna i tha: “ Mert, ma kalo 
pak faqen e  kalendarit dhe të shikojmë se 
çfarë shkruhet në të.” Zëri i nënës e bëri 
që të vinte në vete. 

Nëna e tij çdo ditë, e lexonte faqen e 
kalendarit me zë të lartë. Merti mori fa-
qen e kalendarit. Dëshiroi ta lexonte faqen 
përpara se t’ia jepte nënës. Filloi që të le-
xonte: “Pejgamberi ynë i nderuar një ditë 
kishte shkuar tek një dyqan për të marrë 
misër. Teksa kishte futur dorën në misrin 
që kishte marrë, kishte vënë re një kokërr 
të njomë. Shitësi i misrit ishte turpëruar 
shumë dhe i kishte thënë: 

- O Resulullah, në fushën e misrit ka rënë 
shi.

-Ai që mashtron nuk është prej nesh. – 
ishte përgjigjur Pejgamberi i nderuar.

Merti u trondit shumë nga ajo që sapo 
kishte lexuar. Nuk dinte se çfarë të bënte. 
Nëna e tij po mundohej ta kuptonte shqe-
tësimin e të birit. Merti shkoi me vrap në 
dhomën e vet. Filloi të qante me dënesë. 
Lotët e tij ishin lot të një pendimi të plotë. 
Dhe kjo ishte e vërtetë.

Të dashur fëmijë, ju të gjithë jeni mër-
zitur shumë për Mertin. Mos harroni që ajo 
që ka më rëndësi është marrja mësim prej 
gabimeve dhe mos përsëritja e tyre...

Qofshi amanet i Zotit dhe kini kujdes që 
të mos mashtroni askënd. 

Fëmijët dhe hëna
Dielli kishte perënduar dhe po bëhej natë, kurse fëmijët 

nuk kishin shkuar në shtëpi te nëna. Ata ishin dhënë pas 
lojës në fushë dhe kishin harruar porosinë e prindërve që të 
ktheheshin në shtëpi para se të errësohej. Ishte bërë natë. Të 
dy fëmijët e vegjël i zuri frika dhe filluan të qanin, sepse nuk 
po e gjenin rrugën për në shtëpi. Po ja, menjëherë pas pemëve 
u bë dritë. Ata panë një dritë të madhe, të rrumbullakët që po 
ngrihej lart. Kjo ishte hëna. Ajo i pa fëmijët dhe i përshëndeti: 
“Mirëmbrëma, fëmijë! Ç’bëni kaq vonë në fushë?”. Fëmijët në 
fillim u frikësuan; po kur e panë që hëna u buzëqeshi ëmbël, 
morën zemër dhe i thanë:

-U vonuam duke luajtur, dhe tani s’po gjejmë rrugën për te 
nëna, sepse është natë.

Hënës i erdhi keq dhe u tha:

-Po ta dini se ku ndodhet shtëpia juaj, unë do t’ju ndriçoj pak 
që ju ta gjeni rrugën.. – Dhe hëna ndriçonte sikur të ishte ditë. 
Fëmijët morën zemër dhe nisën të vraponin me sa mundnin. 
Më në fund e gjetën rrugën. Kur arritën te porta e shtëpisë, ata i 
thanë:

-Faleminderit shumë, hënë e dashur, që na ndriçove rrugën!

Ajo u buzëqeshi dhe u tha:

-Mos e përsëritni më gabimin. Tani vraponi, se nëna është 
shqetësuar shumë për ju.

Për inat të diellit

Në një ditë të nxehtë vere, Përtacit i kishte rënë udha të ecte 
nëpër një fushë. Këmbët, që me zor i çapiteshin, i qëndruan nën 
hijen e një dardhe. U shtri mbi barin e butë dhe e zuri gjumi.

Përtaci flinte... Dielli, atje lart, ecte nëpër udhën e tij të kaltër, 
të gjatë. Eci, eci dhe u ngjit në pikën më të lartë të qiellit. Hija e 
dardhës ishte bërë e vogël, e vogël... Ecte dielli, ecte dhe hija e 
dardhës. Përtaci flinte. Përgjumësh fërkoi fytyrën dhe këmbët 
që po ia piqte dielli si saç. Ç’të bënte Përtaci? Të ngrihej? Të 
lëvizte pas hijes? Bah!.. Ai përtonte. Përtaci iu drejtua diellit:

-Diell-o, diell-o, të lutem, lëviz pakëz andejza. Kam vaaapëëë.

Dielli ia ktheu me të talluar:

-Si? Të lëviz unë, dielli?! Sipas dëshirës së Përtacit? Ha-ha-ha!

Përtaci, i zemëruar, bërtiti:

-Domethënë, nuk do të lëvizësh, ë?

-Nuk dua de, hë...

-Kështu, ë?.. – i tha i nxehur Përtaci. – Atëherë unë, për inatin 
tënd, s’kam për të lëvizur nga vendi.

Plotësoni çdo rresht, kolonë dhe kutizë,
në mënyrë që, çdo figurë, të shfaqet një 

dhe vetëm një herë.

Gjeni hijen e saktë të 
djaloshit astronaut!

Çdo figurë përmban 
një shifër. Gjeni 
shifrat e sakta të 

figurave dhe plotësoni 
vendin e lënë bosh!

Firmos këtu se nuk do të 
ngelësh në klasë këtë vit. 

Pa ma trego bir, cili ishte 
ai problem që nuk mund 

ta zgjidhje!

Ja babi!

Babi, me jep ca para 
për në shkollë!

PARA! 
PARA! 
PARA!

A nuk ju vjen turp 
që lypni?

Pason i madhi, 
gjuan i vogli...

Respektoji më të 

rriturit, mos ki frikë 

për të ardhmen.

Ishte aq fanatik i 
futbollit, saqë e denoncoi 
në FIFA, gruan e tij për 

mosgatim. Nuk është turp të mos 

dish, por të marrësh 

dëftesën pa ditur asgjë!

Ç’janë këto 
flokë kështu 

more?!

Doktori gjysmak të 
nxjerr shpirtin,

gjyqtari gjysmak të 
nxjerr nga loja!

Deshëm 
goditje këndi, 

morëm 
penalltinë.

Dua të jem i 
sigurt!..

Siç e dini, përfundoi edhe viti i 
katërt i “Etikës për Fëmijë”... 

Po ashtu, është edhe viti 
i dyzetë i dyqanit tim...

E dimë, dyqanxhi i 
nderuar. Ne jemi 

shumë të lumtur për 
këtë.

Këtej e tutje 
mos jini të lumtur, 

sepse e mbylla 
dyqanin nga i cili 

humbisja çdo ditë.

Nuk të besojmë 
dyqanxhi i nderuar. Ti 

po bën shaka.

Derdhni! 
Derdhni!

Të paktën të 
mos shkojë uji 

dëm!

Çfarë 
do të bëjmë 

tani?..

Kësaj pune nuk i kanë 
ngelur më shaka. 
Ma bëni hallall! 

Mos derdhni aspak ujë 
nga pas, sepse nuk do të 

kthehem më kurrë.

